
ఒకే దేశం..ఒకే ఎన్నిక. ఎన్నో ఏళ్లు గా బీజేపీ ఈ నినాదం వినిపిస్తోంది. జమిలీ ఎన్నికల ని-
ర్వహణపై కసరత్తులు చేస్తోంది. సాధ్యాసాధ్యాలపై చాలా చర్చలు జరిపిన తరవాత చివరకు 
ఓ కీలక నిర్ణయం తీసుకుంది. మాజీ రాష్ట్రపతి రామ్‌నాథ్ కోవింద్ నేతృత్వంలో ప్రత్యేకంగా 
ఓ ప్యానెల్‌ని ఏర్పాటు చేసింది. సెప్టెంబర్‌ 18-22 వరకూ ఐదు రోజుల పాటు పార్లమెంట్ 
ప్రత్యేక సమావేశాలకు పిలుపునిచ్చిన కేంద్రం...జమిలి ఎన్నికలపై చర్చించేందుకు సిద్ధమ -
వుతోంది. కోవింద్ నేతృత్వంలోని ఈ కమిటీలో రిటైర్డ్ జడ్జ్‌లు, మాజీ కేబినెట్ సెక్రటరీ, 
సుప్రీంకోర్టు  మాజీ న్యాయమూర్తితో పాటు రిటైర్డ్ ఎలక్షన్ కమిషనర్, నిపుణులు ఉంటారు. 
ఈ ప్రత్యేక పార్లమెంట్ సమావేశాల్లో  One Nation, One Election బిల్‌ని ప్రవేశపెట్టే 
అవకాశాలున్నాయి. దీంతో పాటు మహిళా రిజర్వేషన్‌ బిల్, యునిఫామ్ సివిల్ కోడ్ బిల్‌నీ 
ప్రవేశపెట్టనున్నట్టు  సమాచారం. అయితే...అధికారికంగా ఇప్పటి వరకూ ఎలాంటి ప్రకటన 
రాలేదు. ఇప్పటి వరకూ అసెంబ్లీ ఎన్నికలు, లోక్‌సభ ఎన్నికలు వేరువేరుగా జరుగుతున్నాయి. 
సాధారణంగా రాష్ట్రాల్లో   ప్రతి ఐదేళ్లకోసారి ఎన్నికలు జరుగుతాయి. ఒకవేళ ఈ  ఒకే దేశం, 
ఒకే ఎన్నిక బిల్ పాస్ అయితే..రాష్ట్రా లకు, లోక్‌సభ నియోజకవర్గా లకు ఒకేసారి ఎన్నికలు 
జరుగుతాయి. ఈ బిల్ పాస్ అవ్వాలంటే కచ్చితంగా రాజ్యాంగ సవరణ తప్పనిసరి. లోక్‌సభ 
సభ్యుల్లో  67శాతం మంది, రాజ్యసభ సభ్యుల్లో  67శాతం మందితో

ఎమ్మెల్యేగా 
అవకాశం ఇవ్వండి
అధిష్టా నానికి నవ్య వినతి

స్టేషన్‌ ఘన్‌పూర్‌ ఎమ్మెల్యేగా పోటీ చేస్తానని వన్ ఛాన్స్ ప్లీజ్ అంటు బీఆర్‌ఎస్‌ నాయకత్వాన్ని 
జానకీపురం సర్పంచ్ నవ్య కోరుతున్నారు. మహిళ ఎమ్మెల్యే అయితే మహిళలు తమ సమస్య-
లు చెప్పుకోవచ్చని ఆమె అన్నారు. మాదిగ బిడ్డ అయిన తనకు స్టేషన్‌ఘన్‌పూర్‌ ఎమ్మెల్యేగా 
పోటీ చేసే అవకాశం ఇస్తారని ఆమె ధీమా వ్యక్తం చేశారు. కేసీఆర్ ఒక్కసారి అవకాశం ఇస్తే 
నియోజకవర్గ రూపురేఖలు మారుస్తానని ఆమె ధీమాగా చెప్పారు. నియోజకవర్గ చరిత్రలో 
ఎన్నడూ లేని విధంగా ఎమ్మెల్యేగా ఎన్నికైన మహిళ.. తనకు అవకాశం ఇవ్వాలని నవ్య కోరు -
తున్నారు.ప్రస్తుత ఎమ్మెల్యే తాడికొండ రాజయ్యపై లైంగిక వేధింపుల ఆరోపణలతో సర్పంచ్ 
నవ్య వార్తల్లో  నిలిచిన సంగతి తెలిసిందే. హైకమాండ్ జోక్యంతో రాజయ్య నవ్యతో వివాదాన్ని 
సామరస్యంగా పరిష్కరించుకునే ప్రయత్నం చేశారు. నవ్య ఆరోపణలు, కడియం శ్రీహరిపై 
రాజయ్య వివాదాస్పద వ్యాఖ్యల నేపథ్యంలో బీఆర్‌ఎస్‌ అధిష్ఠా నం రాజయ్యకు టికెట్ నిరాక -
రించింది. స్టేషన్‌ఘన్‌పూర్‌ ఎమ్మెల్యే అభ్యర్థిగా కడియం శ్రీహరిని

చంద్ర‌బాబు కు ఆదాయ‌ప‌న్ను
శాఖ షోకాజ్ నోటీసులు

ఆంధ్ర‌ప్ర‌దేశ్ మాజీ ముఖ్య‌మంత్రి, టీడీపీ చీఫ్ చంద్ర‌బాబు నాయుడుకు.. ఆదాయ‌ప‌న్ను 
శాఖ షోకాజ్ నోటీసులు జారీ చేసింది. ఇన్‌ఫ్రాస్ట్ర‌క్చ‌ర్ కంపెనీల నుంచి సుమారు 118 కోట్లు  
ముడుపుల రూపంలో ముట్టిన‌ట్లు  ఐటీ శాఖ ఆరోపించింది. చ‌ట్టం ప్ర‌కారం ఆ సొమ్ము అప్ర‌క‌టిత 
ఆదాయంగా పేర్కొన్న‌ది. బోగస్ సబ్ కాంట్రాక్టు  సంస్థల ద్వారా ముడుపులు పొందినట్లు  ఆదాయ 
పన్ను శాఖ అధికారులు ప్రాథమిక ఆధారాలు సేకరించారు. ఈ కేసులో చంద్రబాబు అభ్యంతరా-
లను తిరస్కరించిన తర్వాత.. ఆగష్టు  4వ తేదీనే హైదరాబాద్‌ ఐటీ సెంట్రల్‌ సర్కిల్‌ కార్యాలయం 
సెక్షన్ 153C కింద ఈ నోటీసులు జారీ చేసినట్లు  తెలుస్తోంది. షాపూర్జి పల్లోం జి, ఎల్ అండ్ టి 
సంస్థల నుంచి సబ్ కాంట్రాక్టు ల ద్వారా ముడుపులు ముట్టినట్లు  ఆరోప‌ణ‌లు ఉన్నాయి. ఫోనిక్స్ 
ఇన్ఫ్రా& పౌర్ ట్రేడింగ్ అనే సబ్ కాంట్రాక్టు  సంస్థ నగదు మళ్లింపు జరిగినట్లు  తేలింది.

లబ్ది దారులకు ఇళ్ల కల
నెరవేరనుంది

17 ఒకే రోజు 11, 700 మందికి డబుల్ రెడ్ రూమ్‌ ఇళ్లు
తెలంగాణలోని పేదలు గౌరవంగా జీవించేలా రూపొందించిన డబుల్ బెడ్ రూం ఇళ్ల కల నెరవేరనుంది. రాష్ట్ర ముఖ్యమంత్రి కేసీఆర్ 
ఆలోచనలో భాగంగా నిర్మాణం అయిన డబుల్ బెడ్ రూమ్ ఇళ్లను సెప్టెంబర్ 2న లబ్దిదారులకు అందించనున్నారు. జిహెచ్ఎంసి పరిధి-
లోని 24 నియోజకవర్గా ల్లో  సెప్టెంబర్ నెల 2వ తేదీన 11,700 మంది లబ్దిదారులకు డిగ్నిటీ డబుల్ బెడ్ రూం ఇళ్ల పంపిణీ చేసేందుకు 
కావాల్సిన అన్ని ఏర్పాట్లు  పూర్తి చేశారు. ఒక్కొక్క నియోజకవర్గంలో 500 డిగ్నిటీ డబుల్ బెడ్ రూం ఇళ్ల చొప్పున లబ్ధిదారుల ఎంపిక 
చేయడం జరిగింది. సెప్టెంబర్ 2వ తేదీన జిహెచ్ఎంసి పరిధిలో  9 లొకేషన్లలో రాష్ట్ర మంత్రులు, మేయర్, డిప్యూటీ స్పీకర్ ఆయా నియో-
జకవర్గంలో ఎంపిక చేసిన 11,700 మందికి డబుల్ బెడ్ రూం ఇళ్ల డిగ్నిటీ కాలనీ లాటరీ ద్వారా కేటాయింపు చేస్తా రు.2

మాదాపూర్ డ్రగ్స్... 
18 మంది ఎవరు

గద్వాల ఎమ్మెల్యే ఎన్నికపై రాష్ట్ర హైకోర్టు  కీలక తీర్పు 
ఇవ్వడం తెలిసిందే. కృష్ణమోహన్ రెడ్డి తప్పుడు అఫిడ-
విట్ సమర్పించారని నిర్ధా రణ కావడంతో ఎమ్మెల్యేగా 
ఆయనపై అనర్హతా వేటు వేసి.. డీకే అరుణను ఎమ్మె-
ల్యేగా ప్రకటిస్తూ హైకోర్టు  తీర్పు ఇచ్చింది. కృష్ణమో-
హన్ రెడ్డికి మూడు లక్షల జరిమానాను కూడా కోర్టు  
విధించింది. ఇందులో యాభై వేల రూపాయలు డీకే 
అరుణకు ఇవ్వాలని న్యాయమూర్తి ఆదేశించారు. 
ఆగస్టు  24వ తేదీన ఈ తీర్పు వచ్చింది. ఈ క్రమంలో 
కోర్టు  ఇచ్చిన తీర్పు కాపీ అందించి.. తనను ఎమ్మెల్యేగా 
గుర్తించాలని కోరేందుకు శుక్రవారం అసెంబ్లీకి వెళ్లిన 
డీకే అరుణకు చేదు అనుభవం ఎదురైంది.  దుబ్బాక 
ఎమ్మెల్యే రఘునందన్ రావుతో కలిసి శుక్రవారం 

అసెంబ్లీకి వెళ్లారు  డీకే అరుణ. గద్వాలపై హైకోర్టు  
ఇచ్చిన తీర్పు కాపీని అసెంబ్లీ కార్యదర్శికి అందించ-
డానికి వెళ్లా రామె. అయితే ఆ సమయంలో కార్యదర్శి 
అందుబాటులో లేరు. స్పీకర్ కూడా లేకపోవడంతో 
డీకే అరుణ తీవ్ర అసంతృప్తికి లోనయ్యారు. ఆగస్టు  
24వ తేదీన తీర్పు వచ్చింది, ఆర్టర్ కాపీతో స్పీకర్ 
ను కలవడానికి వస్తే.. స్పీకర్ లేరు, కార్యదర్శి కూడా 
లేరని డీకే అరుణ అన్నారు. గురువారం సాయంత్రం 
ఫోన్ చేశానని, మెసేజ్ కూడా పెట్టా నని తెలిపారు. 
ప్రతి రోజూ అసెంబ్లీకి వచ్చే కార్యదర్శి ఈరోజు 
మాత్రం ఎందుకు రాలేదోనని అన్నారు. కార్యదర్శిపై 
బీఆర్ఎస్ ప్రభుత్వం ఒత్తిడి ఏమైనా ఉండొచ్చు అని 
అనుమానం వ్యక్తం చేశారు. ముందు సమాచారం 
ఇచ్చినా స్పీకర్, కార్యదర్శి ఇద్దరూ లేకపోవడం బా-

ధాకరమని డీకే అరుణ అన్నారు. కోర్టు  తీర్పు కాపీని 
స్పీకర్ పేషీలో ఇచ్చినట్లు  తెలిపారు. అసెంబ్లీ స్పీకర్ కు 
ఉన్న అధికారాలను ఉపయోగించి తీర్పును అమలు 
చేయాలని కోరారు. ఈ తీర్పు నాలుగేళ్ల క్రితమే వచ్చి 
ఉంటే.. గద్వాల నియోజకవర్గా న్ని అభివృద్ధి చేసుకునే 
అవకాశం ఉండేదని తెలిపారు. గద్వాల నియోజక-
వర్గ ఎమ్మెల్యే డీకే అరుణను గుర్తించాలని హైకోర్టు  
తీర్పు ఇచ్చిందని, దీనిపై సోమవారం భారత ఎన్నికల 
ప్రధాన అధికారిని కలుస్తామని బీజేపీ ఎమ్మెల్యే రఘు -
నందన్ రావు అన్నారు. డీకే అరుణ విషయంలో వచ్చిన 
తీర్పును కచ్చితంగా అమలు చేయాలని డిమాండ్ 
చేశారు. ప్రజాస్వామ్యాన్ని పరిరక్షించాల్సిన అవసరం 
ఉందని పేర్కొన్నారు. 2018 ఎన్నికల్లో  బండ్ల కృష్ణమో-
హన్ రెడ్డి బీఆర్ఎస్ తరపున పోటీ 

అసెంబ్లీ లో డీకే అరుణకు చేదు అనుభవం

మిగతా 2 లో

మిగతా 2 లో

మిగతా 2 లో

2



2 జనరల్ న్యూస్శనివారం
02.09.2023

జయహో మంత్రి చామకూర మల్లా రెడ్డి
జయభేరి, మేడిపల్లి :

నిత్యం ప్రజలతో ఉంటూ, ప్రజల సమస్యల పరిష్కారమే ఎజెండాగా ఉదయం నుండి 
రాత్రి వరకూ సామాన్య జనాలతో మమేకమై వివిధ కార్యక్రమాలలో పాల్గొ ని.... 
75స్వతంత్ర భారత వజ్రోత్సవాల ముగింపు వేడుకలలో ముఖ్యమంత్రి కేసీఆర్ తో 
పాల్గొ నుటకు బయలుదేరిన సందర్బంగా సమయాభావం ఉండటంతో మేడిపల్లి 
లోని శ్రీ రాఘవేంద్ర హోటల్ నందు ఒక సామాన్యుడిగా అందరితో కలిసి టిఫిన్ 
చేస్తున్న కార్మిక & ఉపాది కల్పన శాఖ మంత్రి చామకూర మల్లారెడ్డి .

కండ్లకోయ సీఎంఆర్ ఇన్స్టిట్యూట్ అఫ్ టెక్నాలజీ కాలేజీ ఒరియన్టేషన్ డే 
కార్యక్రమంలో కార్మిక ఉపాధి కల్పన శాఖ మంత్రి చామకూర మల్లా రెడ్డి 

పాల్గొ ని విద్యార్థు లకు దిశా నిర్దేశం చేయడం జరిగింది.
- జయభేరి, మేడిపల్లి 

స్వతంత్ర భారతాన సమజ్వల తెలంగాణ
కార్పొరేటర్ బన్నాల గీత ప్రవీణ్ 

జయభేరి, ఉప్పల్ :

మాదాపూర్  హైటెక్స్ లో తెలంగాణ రాష్ట్ర ప్రభుత్వం ప్రతిష్టా త్మకంగా నిర్వహించిన 
స్వాతంత్ర భారత  వజ్రోత్సవ ముగింపు వేడుకల్లో  పాల్గొ న్న చిల్కానగర్ డివిజన్ కా-
ర్పొరేటర్ బన్నాల గీత ప్రవీణ్ ముదిరాజ్, బిఆర్ఎస్ సీనియర్ నాయకులు బన్నాల 
ప్రవీణ్ ముదిరాజ్, ఎదుల కొండల్ రెడ్డి, ఎండీ షఫీ, బింగి శ్రీనివాస్, కొల్లూ రి శ్యం 
తదితరులు పాల్గొ న్నారు.

జయభేరి, హైదరాబాద్,  సెప్టెంబర్ 1

తెలంగాణలోని పేదలు గౌరవంగా జీవించేలా రూ-
పొందించిన డబుల్ బెడ్ రూం ఇళ్ల కల నెరవేరనుం-
ది. రాష్ట్ర ముఖ్యమంత్రి కేసీఆర్ ఆలోచనలో భాగంగా 
నిర్మాణం అయిన డబుల్ బెడ్ రూమ్ ఇళ్లను సెప్టెంబర్ 
2న లబ్దిదారులకు అందించనున్నారు. జిహెచ్ఎంసి 
పరిధిలోని 24 నియోజకవర్గా ల్లో  సెప్టెంబర్ నెల 2వ 
తేదీన 11,700 మంది లబ్దిదారులకు డిగ్నిటీ డబుల్ 
బెడ్ రూం ఇళ్ల పంపిణీ చేసేందుకు కావాల్సిన అన్ని 
ఏర్పాట్లు  పూర్తి చేశారు. ఒక్కొక్క నియోజకవర్గంలో 
500 డిగ్నిటీ డబుల్ బెడ్ రూం ఇళ్ల చొప్పున లబ్ధిదా-
రుల ఎంపిక చేయడం జరిగింది. సెప్టెంబర్ 2వ తేదీన 
జిహెచ్ఎంసి పరిధిలో  9 లొకేషన్లలో రాష్ట్ర మంత్రులు, 
మేయర్, డిప్యూటీ స్పీకర్ ఆయా నియోజకవర్గంలో 
ఎంపిక చేసిన 11,700 మందికి డబుల్ బెడ్ రూం 
ఇళ్ల డిగ్నిటీ కాలనీ లాటరీ ద్వారా కేటాయింపు చేస్తారు.
రాష్ట్ర మున్సిపల్ పట్టణాభివృద్ధి శాఖ మంత్రి కెటిఆర్:  
కుత్బుల్లాపూర్  నియోజకవర్గం లోని బహదూర్ పల్లి 
లో జరిగే పంపిణీ కార్యక్రమంలో గాజుల రామారం, 
బహదూర్ పల్లి, డి-పోచంపల్లి మొత్తం 1700 గృహాలు 
లబ్ధిదారులకు పంపిణీ చేస్తారు. అందులో గాజులరా -
మారంలో నిర్మించిన 144 ఇళ్లను బహదూర్ పల్లి 
లో నిర్మించిన 356 గృహాలు కుత్బుల్లాపూర్  నియో-
జకవర్గం లో మొత్తం 500 మందికి పంపిణీ చేస్తారు. 
డి-పోచంపల్లి లో నిర్మించిన 1200 గృహాలు సికింద్రా-
బాద్ కంటోన్మెంట్ నియోజకవర్గా నికి చెందిన 200 
మంది లబ్దిదారులకు, సనత్ నగర్ నియోజకవర్గా నికి 
చెందిన 500 మందికి, కూకట్ పల్లి నియోజకవర్గం కు 
చెందిన 500 మందికి మొత్తం 1700 మంది లబ్దిదారు-
లకు పంపిణీ చేస్తారు.
రాష్ట్ర విద్యాశాఖ మంత్రి సబితా ఇంద్రారెడ్డి:  మంఖాల్-
1 లొకేషన్ లో నిర్మించిన 2230 లబ్దిదారులకు 

గృహాలను పంపిణీ చేస్తారు. అందులో మాంఖాల్-1 
లో నిర్మించిన 500 గృహాలను మహేశ్వరం నియో -
జకవర్గా నికి చెందిన లబ్దిదారులకు పంపిణీ చేస్తారు. 
మాంఖాల్-2 లో నిర్మించిన 1730 గృహాలను మలక్ 
పేట్ నియోజకవర్గా నికి చెందిన 50 మంది లబ్దిదారు-
లకు, యాకత్ పుర నియోజకవర్గం కు చెందిన 500 
మంది లబ్దిదారులు, చాంద్రాయణగుట్ట నియోజకవ-
ర్గా నికి చెందిన 230 మంది లబ్దిదారులకు పంపిణీ 
చేయనున్నారు.
రాష్ట్ర హోంశాఖ మంత్రి మహమ్మద్ మహమూద్ అలీ:   
చాంద్రాయణగుట్ట నియోజకవర్గా నికి చెందిన బండ్ల -
గూడ సర్వే నెం.82, 83/పి లొకేషన్లలో, బహదూర్ 
పుర నియోజకవర్గం పరిధిలోని ఫారూక్ నగర్ లొకేషన్ 
లో నిర్మించిన 770 గృహాలు ఎంపిక చేసిన లబ్దిదారు-
లకు పంపిణీ చేయనున్నారు. బండ్లగూడలో నిర్మించిన 

270 గృహాలను చాంద్రాయణగుట్ట నియోజకవర్గం 
కు చెందిన వారికి పంపిణీ చేస్తారు. ఫారూక్ నగర్ లో 
నిర్మించిన 500 గృహాలను బహదూర్ పుర నియోజక -
వర్గా నికి చెందిన లబ్దిదారులకు పంపిణీ చేస్తారు.
రాష్ట్ర భూగర్భ గనులు, సమాచార, పౌర సంబంధాల 
శాఖ మంత్రి పి.మహేందర్ రెడ్డి:   రాజేంద్రనగర్ నియో -
జకవర్గం లోని నార్సింగి, బైరాగి గూడ-2 లొకేషన్లలో ని-
ర్మించిన 356 ఇళ్లను నార్సింగి సర్వే నెం.117 లొకేషన్ 
లో 356 గృహాలను పంపిణీ చేస్తారు. అందులో 
నార్సింగి సర్వే నెం.117 లో నిర్మించిన 196 గృహాలు, 
బైరాగి గూడ-2 లో నిర్మించిన 160 గృహాలు మొత్తం 
356 మంది లబ్దిదారులకు పంపిణీ చేస్తారు.
రాష్ట్ర పశుసంవర్ధక, సినిమాటోగ్రఫీ శాఖ మంత్రి 
తలసాని శ్రీనివాస్ యాదవ్:   శేరిలింగంపల్లి నియోజ -
కవర్గంలో నల్లగండ్ల సర్వే నెం.125 లొకేషన్ లో సాయి 

నగర్ హఫీజ్ పేట్ నల్లగండ్ల కాలనీకి సంబంధించిన 
344 గృహాలు అందులో నల్లగండ్ల సర్వే నెం. 125 
కాలనీకి చెందిన 216, సాయినగర్ హఫీజ్ పేట్ కు 
చెందిన 168 గృహాలు శేరిలింగంపల్లి నియోజకవ-
ర్గా నికి చెందిన లబ్దిదారులకు పంపిణీ చేయనున్నారు.
ఆర్థిక, వైద్య, ఆరోగ్య, కుటుంబ సంక్షేమ శాఖ మంత్రి 
హరీష్ రావు:  పటాన్ చెరు నియోజకవర్గంలోని 
కొల్లూర్ -1 లొకేషన్ లో 3,300 మంది లబ్దిదారులకు 
పంపిణీ చేయనున్నారు. అందులో కొల్లూరు -1 కాలనీకి 
చెందిన 1500 గృహాలు ఖైరతాబాద్ నియోజకవర్గం 
200, జూబ్లీహిల్స్ 500, శేరిలింగంపల్లి 156, రాజేం -
ద్రనగర్ 144, పటాన్ చెరు 500 గృహాలు, అమీన్ 
పూర్-2 లో నిర్మించిన 1800 గృహాలను గోషామహల్ 
కు 500, నాంపల్లి 500, కార్వాన్ 500, ఖైరతాబాద్ 
300 గృహాలు లబ్దిదారులకు పంపిణీ చేస్తారు.
కార్మిక, ఉపాధి కల్పన, ఫ్యాక్టరీల శాఖ మంత్రి 
చామకూర మల్లా రెడ్డి:  మేడ్చల్ నియోజకవర్గంలోని 
అహ్మద్ గూడ లొకేషన్ 1500 మంది లబ్దిదారులకు 
పంపిణీ చేస్తారు. అందులో మల్కాజ్ గిరి 500, ముషీ -
రాబాద్ 500, సికింద్రాబాద్ 500 మంది లబ్దిదారుల -
కు అందజేస్తారు.
జిహెచ్ఎంసి మేయర్ గద్వాల్ విజయలక్ష్మి:  ఉప్పల్ 
నియోజకవర్గంలోని శ్రీనగర్ కాలనీ లొకేషన్ లో 
500 గృహాలను లబ్దిదారులకు అందజేస్తారు. శ్రీనగర్ 
కాలనీ సర్వే నెం.710/పి లొకేషన్ లో నిర్మించిన 500 
గృహాలను ఉప్పల్ నియోజకవర్గా నికి చెందిన లబ్దిదా-
రులకు అందజేస్తారు.
రాష్ట్ర డిప్యూటీ స్పీకర్ టి.పద్మారావు:   మేడ్చల్ నియో-
జకవర్గంలోని ప్రతాప్ సింగారం లొకేషన్ లో 1000 
గృహాలను ఎల్బీనగర్ నియోజకవర్గం కు 500, 
అంబర్ పేట్ నియోజకవర్గం కు 500 మంది లబ్దిదా-
రులకు పంపిణీ చేయనున్నారు.

	  మొదటిపేజీ తరువాయి

ఒకే దేశం.. ఒకే ఎన్నిక
పాటు రాష్ట్రా ల అసెంబ్లీలో 50% మంది సభ్యులు ఆమోదం తెలపాల్సి ఉంటుంది. 
ఒకేసారి ఎన్నికలు నిర్వహించడం వల్ల ఖర్చు భారీగా తగ్గుత ుందని చెబుతోంది 
కేంద్రం. అంతే కాదు. ఎన్నికలను పారదర్శకంగా నిర్వహించేందూకు వీలవుతుం -
దని వివరిస్తోంది. ఇదే సమయంలో యునిఫామ్ సివిల్ కోడ్ బిల్‌నీ ప్రవేశపెట్టా లని 
భావిస్తోంది మోదీ సర్కార్. ఎన్నికలకు ముందే ఈ హామీని నెరవేర్చుకోవాలని 
గట్టిగానే ప్రయత్నిస్తోంది. అయితే...దీనిపై ఇప్పటికే విపక్షాలు మండి పడుతున్నా-
యి. కాంగ్రెస్ ఎంపీ శశి థరూర్‌ UCC బిల్‌పై స్పందించారు. కేంద్రం డ్రాఫ్ట్ బిల్‌ 
తీసుకొస్తోందని,ఈ బిల్‌పై పూర్తి స్థా యిలో చర్చ జరగాల్సిన అవసరముందని తేల్చి 
చెప్పారు. అందులో ఎలాంటి నిబంధనలున్నాయో ఎవరికీ తెలియదని, ఏ వర్గం 
వాళ్లు  ఈ కోడ్‌ వల్ల నష్టపోతారన్నది చూడాల్సి ఉందని అన్నారు. ఇక మహిళా 
రిజర్వేషన్ బిల్‌ 90వ దశకం నుంచి పెండింగ్‌లో ఉంది. పార్లమెంట్‌లో చాలా 
సందర్భాల్లో  ఈ బిల్ ప్రవేశపెట్టినా...పాస్ అవ్వలేదు. అయితే...ఈ మధ్య మళ్లీ 
దీనిపై చర్చ మొదలైంది. BRS MLC కవిత ఈ డిమాండ్‌ వినిపిస్తున్నారు. ఢిల్లీలో 
ఒకరోజు దీక్ష కూడా చేశారు. మరి కొన్ని పార్టీలూ డిమాండ్ చేశాయి. ఈ క్రమంలో -
నే కేంద్రం ఈ బిల్‌ని ప్రవేశపెట్టనుందన్న ఊహాగానాలు ఆసక్తి పెంచుతున్నాయి.

ఎమ్మెల్యేగా అవకాశం ఇవ్వండి
 ప్రకటించారు. అయితే కడియంపై రాజయ్య బలపడుతున్నారు. మాదిగ సామా -
జికవర్గా న్ని మొత్తం కలుపుకుపోయేందుకు రాజయ్య ప్రయత్నిస్తున్నారు. స్టేషన్ 
ఘన్‌పూర్‌లో మాదిగ సామాజికవర్గా నికి చెందిన వ్యక్తికి ఎమ్మెల్యే టికెట్ ఇవ్వాలని 
మందకృష్ణ మాదిగ డిమాండ్ చేశారు. ఈ క్రమంలోనే సర్పంచ్ నవ్య ఎమ్మెల్యే 
టిక్కెట్టు  డిమాండ్ చేస్తున్నారు. అంతే కాదు ఆమె హైదరాబాద్‌లో బీఆర్‌ఎస్‌కు 
చెందిన ముఖ్య నేతలతో సమావేశం కానున్నారు.కడియం శ్రీహరికి ఎమ్మెల్యే 
టిక్కెట్‌ కేటాయిస్తామని బీఆర్‌ఎస్‌ నాయకత్వం ప్రకటించగా.. రాజయ్య వెనక్కి 
తగ్గకపోవడంతో తాజాగా నవ్య కూడా టికెట్‌ కోరడంతో.. బీఆర్‌ఎస్‌ నాయకత్వా-
నికి స్టేషన్‌ ఘన్‌పూర్‌ రాజకీయం తలనొప్పిగా మారింది. మరి ఈ ముగ్గు రిలో 
ఎవరికి ఎమ్మెల్యే టికెట్ దక్కుతుందో.. ఎవరు ఎమ్మెల్యేగా గెలుస్తారో చూడాలి. 
1994 నుంచి 2009 వరకు మధ్యలో నాలుగేళ్లు  మినహా ఘన్‌పూర్‌లో కడియం 
శ్రీహరి చక్రం తిప్పారు. వరుసగా రెండు పర్యాయాలు ఎమ్మెల్యేగా ఎన్నికయ్యారు. 
2009 నుంచి ఇప్పటి వరకు ఈ నియోజకవర్గం నుంచి రాజయ్య నాలుగుసార్లు  
ఎమ్మెల్యేగా గెలుపొందారు. 2014లో తెలంగాణ తొలి డిప్యూటీ సీఎంగా కూడా 
రాజయ్య పనిచేశారు. కానీ కేసీఆర్ మాత్రం కారణం చెప్పకుండానే మంత్రి పదవి 
నుంచి తప్పించారు. ఇప్పుడు ఎమ్మెల్యే టికెట్ కూడా నిరాకరించారు.

జయభేరి, హైదరాబాద్, సెప్టెంబర్ 1
టీచర్ల బదిలీలకు బుధవారం హైకోర్టు  గ్రీన్‌ సిగ్నల్‌ 
ఇవ్వడంతో.. అందుకోసం ప్రభుత్వం ఇప్పుడు కసర-
త్తు చేస్తున్నది. ఈ బదిలీల్లో  ఉపాధ్యాయ దంపతులకు 
అదనపు పాయింట్లు  కేటాయించనుంది. కాగా, తుది 
తీర్పునకు లోబడే టీచర్ల బదిలీలు జరగాలని హైకోర్టు  
ఆదేశించింది. 59 వేల మందికిపైగా టీచర్లు  బదిలీల 
కోసం దరఖాస్తు చేసుకొన్నారు. ఈ దశలో హైకోర్టు  
స్టే జారీచేయడంతో బదిలీలు నిలిచిపోయాయి. 
గతంలో బదిలీలకు కటాఫ్‌ తేదీని ఫిబ్రవరి 1గా 
ఖరారు చేశారు. తాజాగా ఈ గడువును సెప్టెంబర్‌ 
1గా నిర్ణయించారు. దీంతో జూలై 2015 తర్వాత 
వారు కూడా తప్పనిసరిగా బదిలీ అవుతారు. శాసన-
సభ ఎన్నికలు కూడా సమీపిస్తుండడంతో సానుకూల 
నిర్ణయం దిశగా సర్కారు అడుగులు ఉంటాయని 
అంతా భావిస్తున్నారు. విద్యా సంవత్సరం మొదలై 
కేవలం రెండున్నర నెలలే కావడం... గత మార్చిలో-
నే దరఖాస్తులు స్వీకరించినందున మళ్లీ సవరణలకు 
అవకాశం ఇచ్చినా 20 రోజుల్లో నే బదిలీలు పదో-
న్నతుల ప్రక్రియను పూర్తి చేయవచ్చని విద్యాశాఖ 
వర్గా లు అంచనా వేస్తున్నాయి. ఇప్పుడు బదిలీలపై స్టే 
ఎత్తివేస్తూ న్యాయస్థా నం తీర్పు ఇవ్వడంతో ప్రభుత్వం 
ఇందుకు సన్నాహాలు చేస్తుంది. ఒకవేళ ఉపాధ్యాయ 
సంఘాల నేతలు పది పాయింట్లు  తొలగించడంపై 
కొందరు న్యాయస్థానాన్ని  ఆశ్రయించిన ఈ ప్రక్రియ 
చేపట్టేందుకు అవరోధం ఉన్నదని నిపుణులు భావి -
స్తున్నారు. సర్కారు తొలుత గెజిటెడ్ హెచ్ఎం లను 
బదిలీ చేస్తారు. తర్వాత హెచ్ఎం ఖాళీలను స్కూల్ 
అసిస్టెంట్లకు పదోన్నతులు భర్తీ చేస్తారు. సెకండరీ 
గ్రేడ్ టీచర్లకు పదోన్నతులు ఇచ్చి స్కూల్ అసిస్టెంట్ల 
స్థానాల్లో   నియమిస్తారు. రాష్ట్రంలో 2015 జూలైలో 

బదిలీలు, పదోన్నతులు చేపట్టారు . 2018లో బదిలీ 
చేశారు. అంటే 8 సంవత్సరాల తర్వాత రెండోసారి 

పదోన్నతులు, ఐదేళ్ల తర్వాత సాధారణ బదిలీలు 
జరుగుతాయి. 

టీచర్ల బదిలీలకు షెడ్యూల్‌ విడుదల..
3 నుంచి ఆన్‌లైన్‌లో దరఖాస్తు లు

రాష్ట్రంలో టీచర్ల బదిలీలకు హైకోర్టు  పచ్చజెండా ఊపడంతో ఈనెల 2 నుంచి ప్రభుత్వం బదిలీల ప్రక్రియ -
ను చేపట్టనుంది. దీనికి సంబంధించి ఈ నెల 3 నుంచి 5 వరకు అన్‌లైన్‌లో దరఖాస్తులు సమర్పించాల్సి 
ఉంటుంది. 6,7 తేదీల్లో  ఆన్‌లైన్‌లో దరఖాస్తు చేసిన కాపీలను డీఈవో కార్యాలయంలో సమర్పించాలి. 8, 
9 తేదీల్లో  దరఖాస్తు చేసుకున్న వారి పేర్లు  అధికారులు డిస్‌ప్లే చేస్తారు. 10,11 తేదీల్లో  అభ్యంతరాల స్వీక-
రణ ఉంటుంది. 12,13న సీనియారిటీ జాబితాలను ప్రచురిస్తారు. 14న ఎడిట్‌ చేసుకునేందుకు ఆప్షన్‌ 
ఇస్తారు. 15న ఆన్‌లైన్‌ ద్వారా ప్రధానోపాధ్యాయుల బదిలీలు చేపట్టి, 16న ప్రధానోపాధ్యాయుల ఖాళీలను 
ప్రదర్శిస్తారు. 17,18,19 తేదీల్లో  స్కూల్‌ అసిస్టెంట్‌ నుంచి హెచ్‌ఎంలుగా పదోన్నతులు ఇస్తారు.20, 21 
తేదీల్లో  ఖాళీ అయిన స్కూల్‌ అసిస్టెంట్‌ పోస్టు ల ప్రదర్శన చేస్తారు. 21న వెబ్‌ ఆప్షన్లు  పెట్టు కుంటే.. 22న 
ఎడిట్‌ ఆప్షన్‌ను వినియోగించుకునే అవకాశం ఉంటుంది. 23,24 తేదీల్లో  స్కూల్‌ అసిస్టెంట్‌ బదిలీలు 
చేపడతారు. 24న స్కూల్‌ అసిస్టెంట్‌ ఖాళీల ప్రదర్శన ఉంటుంది. 26, 27, 28 తేదీల్లో  ఎస్టీటీ నుంచి స్కూల్‌ 
అసిస్టెంట్‌గా పదోన్నతులు పొందుతారు. 29,30,31 ఎస్టీటీ ఖాళీల ప్రదర్శన ఉంటుంది. అక్టో బర్‌ 2న 
ఎడిట్‌ ఆప్షన్స్‌ ఉంటాయి. అక్టో బర్‌ 5 నుంచి 19వరకు అప్పీల్‌ చేసుకునే అవకాశం ఇస్తారు.
ప్రతిపాదిత నిబంధనలు ఇవే..
సెప్టెంబర్‌ ఒకటో తేదీ కటాఫ్‌ డేట్‌గా లాంగ్‌ స్టాండిం గ్‌కు ఉపాధ్యాయులకు 8 సంవత్సరాలు, ప్రధానో-
పాధ్యాయులకు 5 సంవత్సరాల నిబంధన వర్తించేలా ప్రతిపాదించింది. 5 లేదా 8 ఏండ్లు  పూర్తిచేసుకున్న 
ఉపాధ్యాయులు/ ప్రధానోపాధ్యాయుల స్థానా లను ఖాళీలుగా జాబితాలో చేరుస్తారు. రిటైర్మెంట్‌కు మూడు 
సంవత్సరాలలోపు సర్వీసున్న ఉపాధ్యాయులు, ప్రధానోపాధ్యాయులకు తప్పనిసరి బదిలీ నుంచి మినహా -
యింపు ఉంది. అన్ని రకాల పదోన్నతులకు సంబంధించి సీనియారిటీ జాబితాలను సిద్ధం చేసుకోవాలని 
రాష్ట్రస్థా యి అధికారులు జిల్లా  అధికారులకు సూచనలు ఇచ్చారు. కొత్తగా దరఖాస్తు చేసుకోవడానికి, 
ఎడిట్‌ చేసుకోవడానికి అవకాశం ఇచ్చారు. గతంలో దరఖాస్తు చేసుకున్న ఉపాధ్యాయుల దరఖాస్తులను 
ఎడిట్‌ చేసుకునే అవకాశాన్ని, అదనంగా స్పాజ్‌ బదిలీలకు పాయింట్లు  దరఖాస్తు చేసుకునే అవకాశం 
కల్పించారు. సెప్టెంబర్‌ ఒకటి నాటికి 50 సంవత్సరాల లోపు వయసు ఉండి బాలికల పాఠశాలలో పని-
చేస్తున్న ప్రధానోపాధ్యాయులు, ఉపాధ్యాయులకు నిర్బంధ బదిలీ వర్తింప జేస్తూ ప్రతిపాదనలు పంపింది.

ఆదిత్య కౌంట్ డౌన్
శ్రీవారిని దర్శించుకున్న శాస్త్రవేత్తలు

జయభేరి, నెల్లూ రు, సెప్టెంబర్ 1
శ్రీహరికోట సతీష్ ధవన్ స్పేస్ సెంటర్ నుంచి పంపిం-
చనున్న ఆదిత్య ఎల్ - 1 ప్రయోగాన్ని పురస్కరించుకొని 
ఇస్రో శాస్త్రవేత్తలు తిరుమల శ్రీవారిని దర్శించుకున్నారు. 
ఉదయం విఐపి విరామ సమయంలో ఇస్రో డైరెక్టర్లు  
అమిత్ కుమార్., డాక్టర్ మోహన్లు  ఆదిత్య ఎల్ - 1 ఉప-
గ్రహ నమూనాతో శ్రీవారి సేవలో పాల్గొ ని మొక్కులు 
చెల్లించుకున్నారు. ఆదిత్య ఎల్ - 1 నమూనాను శ్రీవారి 
పాదాల చెంత ఉంచి ప్రత్యేక పూజలు నిర్వహించారు. 
ఆదిత్య ఎల్ 1 సక్సెస్ కావాలని శ్రీవారిని ప్రార్థించారు. 
దర్శనానంతరం రంగనాయకుల మండపంలో ఆదిత్య 
ఎల్-1 నమూనాకు వేదపండితులు వేదాశీర్వచనం 
అందించారు. ఇస్రో డైరెక్టర్లను ఆలయ అధికారులు పట్టు -
వస్త్రంతో సత్కరించి, శ్రీవారి తీర్థప్రసాదాలు అందజేశారు. 
చంద్రయాన్-3 సక్సెస్ తరవాత ఇస్రో ప్రతిష్ఠా త్మకంగా 
చేపడుతున్న ప్రయోగం Aditya L1. సెప్టెంబర్ 2 న 
ఉదయం 11.50 నిముషాలకు దీన్ని లాంఛ్ చేయనున్నా-
రు. ఇప్పటికే కౌంట్‌డౌన్ మొదలైంది. సూర్యుడిపై అధ్యయ-
నానికి భారత్ పంపిస్తున్న తొలి శాటిలైట్ ఇదే. ఈ ఆదిత్య 
ఎల్ - 1 శాటిలైట్ ను భూమికి సూర్యుడికి మధ్య ఉన్న 
లాంగ్రేజ్ 1 పాయింట్ (ఎల్ - 1) వద్ద ఉంచి అక్కడి నుంచి 
సూర్యుడిపై పరిశోధన చేయనున్నారు. ఎల్ - 1 పాయింట్ 
వద్ద ఆదిత్య శాటిలైట్ ను  మోహరించడం ద్వారా నిరంత-
రాయంగా శాటిలైట్ సూర్యుడిపై పరిశోధన చేయనుంది. 
చంద్ర, సూర్య గ్రహణాల సమయంలో కూడా నిరంతరం-
గా సూర్యుడిపై పరిశోధనలు చేయడానికి వీలుపడుతుంది. 
భూమి నుంచి 15 లక్షల కిలోమీటర్ల దూరంలో లాంగ్రేజ్‌ 
పాయింట్‌ - 1 ఉంటుంది.

నగరంలోని మాదాపూర్ డ్రగ్స్ కేసులో దర్యాప్తు 
బృందాలు మరిన్ని విస్తుగొలిపే వాస్తవాలను 
కనుగొన్నాయి. మాదాపూర్‌లోని ఓ అపార్ట్‌మెం-
ట్‌లో రేవ్ పార్టీ నిర్వహిస్తున్నారనే సమాచారంతో 
యాంటీ నార్కోటిక్స్ బృందం దాడులు చేసింది. 
సినిమా ఫైనాన్షియర్ వెంకట్, బాలాజీ తదితరులను 
అరెస్టు  చేశారు. వెంకట్‌పై తెలుగు రాష్ట్రాల్లో   25కు 
పైగా కేసులున్నట్లు  దర్యాప్తు బృందం గుర్తించింది. 
వెంకట్‌ ఐఆర్‌ఎస్‌ అధికారిగా నటించి మోసానికి 
పాల్పడినట్లు  విచారణ అధికారుల దృష్టికి వచ్చింది. 
సినీ నిర్మాతలు సి.కళ్యాణ్‌, రమేష్‌ల నుంచి వెంకట్‌ 
ఐఆర్‌ఎస్‌ అధికారిగా నటించి డబ్బులు వసూలు 
చేసినట్లు  పోలీసులు గుర్తించారు.ఐఆర్‌ఎస్‌ అధికా -
రిగా నటిస్తూ అమ్మాయిలను కూడా మోసం చేసిన -
ట్లు  దర్యాప్తు బృందాలు గుర్తించినట్లు  సమాచారం. 
ఏపీకి చెందిన ఓ ఎంపీ పేరు చెప్పి వెంకట్ డబ్బులు 
వసూలు చేసినట్లు  దర్యాప్తు బృందాలు గుర్తించా -
యి. మరోవైపు సినిమాల్లో  అవకాశాలు వస్తాయనే 
ఆశతో మహిళలతో వ్యభిచారం చేయిస్తున్నారని 
పోలీసులు కూడా తమ విచారణలో తేల్చారు. సినీ, 
రాజకీయ ప్రముఖులతో కలిసి వారాంతపు పార్టీలు 
నిర్వహిస్తూనే వారిని కొట్టినట్లు  విచారణలో తేలింది. 
వెంకట్‌పై గతంలో వివాహేతర కేసులు కూడా ఉన్నా -
యని పోలీసులు గుర్తు చేస్తున్నారు.హైదరాబాద్ 
నగరంలోని మాదాపూర్ అపార్ట్‌మెంట్‌లో వివిధ 
రకాల డ్రగ్స్‌ను యాంటీ నార్కోటిక్స్ బృందం గు -
ర్తించింది. నిందితుడి వాట్సాప్ చాటింగ్ ఆధారంగా 
పోలీసులు విచారణ చేపట్టారు . డ్రగ్స్‌ను ఎవరు 
ఎవరికి విక్రయించారనే దానిపై దర్యాప్తు బృందాలు 
ఆరా తీస్తున్నాయి. 18 మందికి డ్రగ్స్ విక్రయించిన -

ట్లు  పోలీసులు గుర్తించారు. ఈ 18 మంది ఎవరనే 
కోణంలో దర్యాప్తు బృందాలు ఆరా తీస్తున్నాయి. 
బాలాజీ, వెంకట్ వ్యవహారంలో డ్రగ్స్ వినియోగిం-
చిన 18 మంది జాబితాను పోలీసులు సిద్ధం చేశారా ? 
ఈ వ్యవహారంలో నార్కోటిక్ బ్యూరో మరోసారి నింది-
తుల్ని కస్టడీకి తీసుకొని విచారణ చేయాలని భావిస్తు -
న్నట్లు  తెలుస్తుంది.గతంలో సినీ నిర్మాత కృష్ణ ప్రసాద్ 
అరెస్టు  తర్వాత మరోసారి టాలీవుడ్ లో ప్రకంపనలు 
సృష్టించాయి. 
కృష్ణ ప్రసాద్ లిస్టు లో సినీ ప్రముఖులు, రాజకీయ, 
ఇతర రంగాల వ్యక్తులకు డ్రగ్స్ సంబంధాలు 
ఉన్నట్లు  ఆరోపణలు వచ్చాయి. కృష్ణ ప్రసాద్ వ్యవ -
హారంలో సినీ పరిశ్రమకు చెందిన కొందరు పేర్లు  
జాబితా అప్పట్లో  సిద్దం చేసిన విషయం తెలిసిందే.. 
దర్యాప్తుకు సిద్ధమైన సమయంలో పై స్థా యి నుండి 
పోలీసులపై ఒత్తిడి షురూ అయ్యింది. కృష్ణ ప్రసాద్ వ్య -

వహారంలో విచారణ నిలిచి పోయింది. అయితే కృష్ణ 
ప్రసాద్ సినీ ఫైనాన్సర్ వెంకటరత్నం రెడ్డి ,బాలాజీకి 
ఏమైనా సంబంధం ఉందా అన్న కోణంలో విచారణ 
కొనసాగుతుంది. నిర్మాతలు సి. కల్యాణ్‌, రమేష్‌ల 
నుంచి ఐఆర్‌ఎస్‌ అధికారినంటూ వసూలు చేసినట్లు  
పోలీసులు గుర్తించారు.వెంకటరత్నారెడ్డి నిర్మాతల 
నుంచి రూ.30 లక్షలకుపైగా కొట్టేసినట్లు  దర్యాప్తులో 
తేలింది. ఒక ఐఆర్‌ఎస్‌ అధికారినిసైతం పెళ్లి పేరుతో 
మోసానికి పాల్పడినట్లు  గుర్తించారు. సినిమాలో 
అవకాశాల పేరిట అమ్మాయిలకు వల వేయడం, 
ఇతర రాష్ట్రా ల నుంచి అమ్మాయిలను రప్పించి వ్యభి -
చారం చేయిస్తున్నట్లు  కీలక విషయాలు వెలుగులోకి 
వచ్చాయి. పెళ్లి పేరుతో ఎన్‌ఆర్‌ఐ నంటూ విదేశీ యు -
వతలను వెంకట్ మోసం చేసినట్లు  తేలింది. ఏపీకి 
చెందిన ఓ ఎంపీ పేరు చెప్పి వసూలు చేస్తున్నట్లు  
గుర్తించారు.

మాదాపూర్ డ్రగ్స్.. 18 మంది ఎవరు

డీకే అరుణకు 
చేదు అనుభవం
చేశారు. కాంగ్రెస్ నుంచి పోటీ చేసిన డీకే అరుణ 
దాదాపుగా  28వేల ఓట్ల తేడాతో ఓడిపోయారు. అయితే 
తప్పుడు అఫిడవిట్ దాఖలు చేశారని అనర్హతా వేటు 
వేయాలని డీకే అరుణ తర్వాత హైకోర్టు లో పిటిషన్ 
వేశారు. ఈ పిటిషన్ పై విచారణ జరుగుతూండగానే 
ఆమె పార్టీ మరిపోయారు. పార్లమెంట్ ఎన్నికల నాటికి  
బీజేపీలో చేరిపోయి.. ఆ పార్టీ నుంచి ఎంపీ అభ్యర్థిగా 
మహబూబ్ నగర్ నుంచి పోటీ చేశారు. ఓడిపోయారు. 
ప్రస్తుతం బీజేపీ నేతగా కొనసాగుతున్నారు. హైకోర్టు  
తీర్పును అమలు చేస్తే ఆమె ఇప్పుడు కాంగ్రెస్ ఎమ్మెల్యే 
అవుతారు. అయితే ఎమ్మెల్యే పదవి కాలం దాదాపుగా 
ముగిసిపోయే దశకు వచ్చింది.  మళ్లీ ఎన్నికల కోసం  
కేసీఆర్ ..  బీఆర్ఎస్ అభ్యర్థు ల జాబితాను ప్రకటించా-
రు. ఇందులోనూ.. కృష్ణమోహన్ రెడ్డి అభ్యర్థిగా చోటు 
దక్కించుకున్నారు. కొద్ది రోజుల క్రితం కొత్తగూడెం ఎమ్మె -
ల్యేలపైనా ఇలాగే అనర్హతా వేటు వేశారు. దీంతో ఆయన 
సుప్రీంకర్టు కు వెళ్లి స్టే తెచ్చుకున్నారు. కొత్తగూడెంలో ఎమ్మె -
ల్యే వనమా తో పోటీలో ఓడిపోయిన జలగం వెంకట్రావు 
ను ఎమ్మెల్యేగా ప్రకటించారు. కానీ సుప్రీంకోర్టు  స్టే వల్ల 
ప్రమాణస్నీకారం చేయలేకపోయారు.
ఒత్తిడి వల్లే రాలేదేమో
తెలంగాణ అసెంబ్లీ కార్యదర్శి నరసింహాచార్య కార్యాల -
యంలో తెలంగాణ హైకోర్టు  కాపీని అరుణ సమర్పించా-
రు. గద్వాల ఎమ్మెల్యేగా డీకే అరుణను తెలంగాణ హైకోర్టు  
ప్రకటించింది. డీకే అరుణ ఇప్పటికే హైకోర్టు  తీర్పు కాపీని 
తెలంగాణ ఎన్నికల ప్రధాన అధికారి వికాస్ రాజ్‌కు సమ -
ర్పించారు. తెలంగాణ అసెంబ్లీ స్పీకర్ పోచారం శ్రీనివాస్ 
రెడ్డితో ఆమె భేటీ కానున్నారు. స్పీకర్ పోచారం శ్రీనివాస్ 
రెడ్డి అందుబాటులోకి రాలేదు. దీంతో తెలంగాణ హైకోర్టు  
కాపీని అసెంబ్లీ కార్యదర్శి నరసింహాచార్యకు ఇచ్చేందు-
కు డీకే అరుణ అసెంబ్లీకి చేరుకున్నారు. నిన్న స్పీకర్‌కి 
ఫోన్ చేశానని అన్నారు. ఏదో కార్యక్రమంలో ఉన్నానని 
సెక్రటరీ చెప్పాడని తెలిపారు. స్పీకర్ తన అధికారాలను 
ఉపయోగించి కోర్టు  ఆదేశాలను అమలు చేయాలన్నార -
ని కోరారు. స్పీకర్, ప్రభుత్వం వెంటనే కోర్టు  ఆదేశాలను 
గౌరవించాలని తెలిపారు. 

ఒకే రోజు 11, 700 డబుల్ రెడ్ రూమ్‌ ఇళ్లు

ఇవాళ్టి నుంచి టీచర్ల ట్రాన్స్ ఫర్లు



జనరల్ న్యూస్ 3శనివారం
02.09.2023

బిఎల్ఆర్ చారిటబుల్ ట్రస్ట్  
ఆధ్వర్యంలో ఉచిత ఆరోగ్య కార్డు లు

జయభేరి, ఉప్పల్ :

ఉప్పల్ శాసనసభ బారాస అభ్యర్థి బండారి లక్ష్మారెడ్డి చారిటబుల్ ట్రస్ట్ ఆధ్వర్యంలో 
ఆరోగ్య సేవా కార్యక్రమాలు చేపట్టారు . అందులో భాగంగా నేడు ఉప్పల్ డివిజన్ ఓల్డ్  
భరత్ నగర్ లో బండారి లక్ష్మారెడ్డి ప్రారంభించారు. ప్రతి సంవత్సరానికి కుటుంబం 
మొత్తానికి ఐదు లక్షల వరకు ఉచిత వైద్యం. 1800జబ్బులకు పైగా ఐదు స్థా యి ఉచిత 
వైద్యం. ప్రతి కుటుంబానికి ప్రతి కుటుంబ సభ్యులకి వేరువేరు కార్డు లు ఇవ్వడం జరు-
గుతుంది. తెల్ల రేషన్ కార్డు  ఉన్న ప్రతి ఒక్కరు ఈ పథకానికి అర్హు లు ఆరోగ్య మిత్రులు 
ఇంటింటికి తిరిగి ఈ ప్రక్రియను కొనసాగిస్తున్నారు. తెల్ల రేషన్ కార్డు  ఉన్న ప్రతి ఒక్కరు 
బండారి లక్ష్మన్న సేవలను వినియోగించుకోవాలని,  అలాగే ఇదే కార్యక్రమంలో కొత్త 
ఓటరు నమోదు ఉచితంగా చేయబడునని 18 సంవత్సరాలు నిండినటువంటి ప్రతి 
ఒక్కరూ ఓటరు నమోదు చేసుకోవాలని కోరారు. ఈ కార్యక్రమంలో ఉప్పల్ డివిజన్ 
బిఆర్ఎస్ నాయకులు ఆకుల మహేందర్ అడ్వకేట్ అన్య బాలకృష్ణ, ఈగ సంతోష్ 
ముదిరాజ్, సుక్క కిరణ్ కుమార్, బాషాపల్లి నిరంజన్ చారి, చింతల నరసింహారెడ్డి, 
పంగ మహేందర్ రెడ్డి, బోరంపేట రవి ముదిరాజ్, మేకల సర్వారెడ్డి, కాయల చందు, 
అల్వాల్ నాగరాజు, ముదిరాజ్,  సూర్ రెడ్డి శ్రీనివాస్, రెడ్డి జట్ట కిషోర్, షామీర్పేట్ 
వినోద్ రెడ్డి, ఏమండ్ల రాంరెడ్డి, కమ్మ లక్ష్మణ్ మంద శేఖర్ ముదిరాజ్ మస్తాన్ భాయ్, 
కృష్ణమాచారి సతీష్ చారి, మధు మేడిపల్లి నవీన్ చారి, రోశయ్య, పొట్లూ రి రమేష్ 
సాయి రాజ్ రెడ్డి, సందీప్ రెడ్డి ,జెన్ని సాయి తదితరులు పాల్గొ న్నారు.

మీ అభిమానమే నన్ను ఈ స్థా యిలో నిలిపింది
ప్రతి కార్యకర్తలకు అండగా ఉంటా

జయభేరి, ఉప్పల్ :

- ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి ప్రతి కా -
ర్యకర్తలకు అండగా ఉంటా అని ఉప్పల్ సమగ్ర అభివృద్దే లక్ష్యంగా పని చేస్తా అని 
ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి అన్నారు. 
రామంతపూర్ మాజీ కార్పొరేటర్ గంధం జోష్న నాగేశ్వరరావు ఆధ్వర్యంలో ఏర్పా-
టుచేసిన పార్టీ సీనియర్ నాయకుల ఆత్మీయ సమావేశంలో ఉప్పల్ నియోజకవర్గం 
బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి పాల్గొ న్నారు. అనంతరం ఏర్పాటు 
చేసిన సమావేశంలో ఆయన మాట్లా డుతూ అనతి కాలంలోనే సీఎం కేసీఆర్ తనకు 
తగిన గుర్తింపును ఇవ్వడం తన పూర్వజన్మ సుకృతమని పేర్కొన్నారు. మీలాంటి వారి 
సహకారంతోనే నేను ఈ స్థా యికి వచ్చానని పేర్కొన్నారు. ఇప్పటివరకు చూపిన మీ 
ఆదరాభిమానాలు నాకు ఎల్లకాలం ఇవ్వాలని, మీ కోసం పోరాటం చేసేందుకు నాకు 
ఒక అవకాశం వచ్చిందని, ప్రభుత్వ సహకారంతో సమస్యల పరిష్కారానికి కృషి చేస్తా-
నని అన్నారు. ఈ కార్యక్రమంలో బిఆర్ఎస్ రాష్ట్ర నాయకులు గంధం నాగేశ్వరరావు, 
రామంతపూర్ డివిజన్ సీనియర్ నాయకులు పాల్గొ న్నారు.

ఒక్కసారి అవకాశం ఇవ్వండి
ఉప్పల్ నియోజకవర్గ అభివృద్ధి  ఏంటో చూపిస్తా

జయభేరి, ఉప్పల్ :

ఒక్కసారి అవకాశం ఇవ్వండి… ఉప్పల్ నియోజకవర్గ అభివృద్ధి ఏంటో చూపిస్తా 
అని ఉప్పల్ నియోజకవర్గ బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి 
అన్నారు. శుక్ర వారం లక్షా రెడ్డి కమ్యూనిటీ హాల్ లో మేకల హనుమంత్ రెడ్డి ఆధ్వ-
ర్యంలో ఏర్పాటు చేసిన ఆత్మీయ సమ్మేళన కార్యక్రమంలో కార్యకర్తలు పాల్గొ నగా 
బండారి లక్ష్మారెడ్డి కార్యకర్తలకు ఉద్దేశించి ప్రసంగించారు. మీకు అందరికీ అందు -
బాటులో వుంటా అని అందరినీ కలుపుకొని వెళ్తా అని ఏలాంటి గ్రూప్ రాజకీయాల-
కు తావు లేకుండా బిఆర్ఎస్ పార్టీ కార్యకర్తల అందరూ నా కుటుంబ సభ్యులే అని 
అన్నారు. ఎన్నికల్లో  తమ బిడ్డగా నన్ను ఆశీర్వదించాలని కోరారు. ఈ కార్యక్రమంలో 
బిఆర్ఎస్ సీనియర్ నాయకులు మేకల మధు సుదన్ రెడ్డి, గోనె అర్జు న్ రెడ్డి, కాయ 
హనుమంత్, రంగనాథ్ గౌడ్, జంగీర్, ప్రేమ్ సాగర్ రెడ్డి, ఇంద్ర రాణి, సలీం, జెట్ట 
సుధాకర్, మేకల వెంకట్ రెడ్డి, గోనె విద్యా సాగర్ రెడ్డి, గోనె ప్రభకర్ రెడ్డి, రాం 
చందర్ రెడ్డి, కాలనీ వాసులు పాల్గొ న్నారు.

ఆల్ ఇండియా డొమెస్టి క్ క్రికెట్ కి ఎంపికైన 
విద్యార్థికి బిఎల్ఆర్ ఆర్థిక సహాయం

జయభేరి, ఉప్పల్ :

మల్లాపూర్  డివిజన్ నెహ్రూ నగర్ బ్లా క్ -2 కి చెందిన మహేందర్ కుమారుడు రంతేజ 
ఆల్ ఇండియా డొమెస్టిక్ క్రికెట్ కి ఎంపికైన సందర్బంగా సైనిక్ పూరి లోని బిఆర్ఎస్ 
పార్టీ కార్యాలయం లో విద్యార్థిని అభినందించి బిఎల్ఆర్ చారిటబుల్ ట్రస్ట్ ద్వారా 
ఆర్థిక సహాయం అందజేసిన ఉప్పల్ నియోజవర్గ బిఆర్ఎస్ పార్టీ ఎమ్మెల్యే అభ్యర్థి 
బండారి లక్ష్మారెడ్డి. ఈ కార్యక్రమంలో బిఆర్ఎస్ నాయకులు శ్రీశైలం యాదవ్, దీపక్ 
కుమార్ సింగ్, ముత్యం రాజ్, ప్రవీణ్ నాయక్, నరేందర్ తదితరులు పాల్గొ న్నారు.

జయభేరి, మేడిపల్లి :
మైనార్టీ వర్గా ల సంక్షేమం కోసం సీఎం కేసీఆర్‌ కృషి 
చేస్తున్నారని మంత్రి మల్లారెడ్డి  అన్నారు. బోడుప్పల్ ము-
న్సిపల్ కార్పొరేషన్ పరిధిలోని కతుబ్ షాహి మస్జీద్ 
నందు కో ఆప్షన్ సభ్యులు నాజీయా అబ్దు ల్ అలీం, 
మస్జీద్ కమిటీ ఆధ్వర్యంలో ఏర్పాటు చేసిన సమావే-
శంలో ముఖ్య అతిధిగా రాష్ట్ర కార్మిక ఉపాధి కల్పన 
శాఖ మంత్రి చామకూర మల్లారెడ్డి , మేయర్ సామల 
బుచ్చి రెడ్డి, బీఆర్ఎస్ పార్టీ అధ్యక్షుడు మంద సంజీ-

వరెడ్డి పాల్గొ న్నారు. ఈ సందర్బంగా నగర పరిధిలో 
పేద, మధ్యతరగతి ముస్లిం మైనారిటీలు అనేక మంది 
నివాస్తున్నారని వారి కోసం షాది ఖానా, కమ్యూనిటీ 
హాల్ ఏర్పాటు చేయాలని అదేవిధంగా పండుగలలో 
సామూహిక ప్రార్ధనల కోసం ఈద్గా , పెరుగుతున్న 
జనాభా భవిష్యత్తు అవసరాల నిమిత్తం ఖబ్రస్థా న్ 
కొరకు సుమారు 5 ఎకరాల స్థలం కేటాయించవల-
సిందిగా ముస్లిం పెద్దలు మంత్రికి వినతిపత్రం అంద-
జేశారు. ప్రస్తుతం సర్వే నెం 181 నందు ఉన్న ముస్లిం 

ఖబ్రస్థా న్ కాంపౌండ్ వాల్ నిర్మాణం కొరకు ఇప్పటికే 
టెండర్ ప్రక్రియ పూర్తయినప్పటికి పనులు మొదలు 
కాలేదని నిర్మాణ పనులు త్వరగా ప్రారంభించవల -
సిందిగా విజ్ఞప్తి చేయడం జరిగింది. దీనికి సానుకూ -
లంగా స్పందించిన మంత్రి తక్షణమే కాంపౌండ్ వాల్ 
నిర్మాణం చేపట్టవలసిందిగా మేయర్ కు సూచించారు. 
షాదీ ఖానా, కమ్యూనిటీ హాల్, ఈద్గా , ఖబ్రస్థా న్ 
నిర్మాణం మొదలైన అభివృద్ధి పనుల కొరకు అనువైన 
స్థలం గుర్తించి తప్పకుండ కేటాయించి నిర్మాణం చేసే -
విధంగా కృషి చేస్తామని హామీ ఇచ్చారు. ముస్లిం మై-
నారిటీల ఆర్ధిక స్వావలంబన కొరకు లక్ష రూపాయల 
సబ్సిడీ కూడిన రుణాలు, ఇమామ్ & మౌజన్ లకు 

గౌరవ వేతనం, రంజాన్ తోఫా, మహిళలకు స్వయం 
ఉపాధి కోసం ఉచితంగా కుట్టు  మిషన్లు ,మైనారిటీ గు -
రుకులాలు మొదలైన ఎన్నో కార్యక్రమాలు చేపడుతుం -
దన్నారు. ముస్లిం సోదరులను గత ప్రభుత్వాలు కేవలం 
ఓటు బ్యాంకుగానే వినియోగించుకున్నాయని విమ -
ర్శించారు. బీఆర్‌ఎస్‌ ప్రభుత్వం సంక్షేమంతో పాటు 
అభివద్ధి పనుల్లో  భాగస్వామ్యం కల్పిస్తూ మస్లింలకు 
ప్రాధాన్యమిస్తున్నట్లు  తెలిపారు. ఈ కార్యక్రమంలో 
కూతుబ్ షాహి మస్జీద్ ప్రెసిడెంట్ మొహమ్మద్ తాజద్దీ -
న్, కో ఆప్షన్ నాజియా అలీం, మహబూబ్ అలీ, ఖాదర్, 
జాకీర్, ఖాన్, గౌస్, రజాక్, హామీద్, అహ్మద్, గులాం 
తదితరులు పాల్గొ న్నారు.

మైనారిటీల సంక్షేమానికి బీఆర్ఎస్ కట్టు బడి ఉంది

జయభేరి, హైద‌రాబాద్ :
ప్రయాణికుల సంక్షేమమే లక్ష్యంగా టీఎస్ఆర్టీసీ 
ఎన్నో పథకాలను ప్రవేశపెడుతూ ఆదాయ మా-
ర్గా లను అన్వేషిస్తోంది. ఈ నేపథ్యంలో తాజాగా 
రాఖీ పౌర్ణమి పర్వదినం నాడు తెలంగాణ రాష్ట్ర 
రోడ్డు  రవాణా సంస్థ) సరికొత్త రికార్డు లను 
నమోదు చేసింది. నిన్న ఒక్క రోజే రూ.22.65 
కోట్ల రాబడి సంస్థకు వచ్చింది. ఆర్టీసీ చరిత్ర-
లో ఇదే ఆల్ టైం రికార్డు . గత ఏడాది రాఖీ 
పండుగ(12.08.2022) నాడు రూ.21.66 
కోట్ల ఆదాయం సమకూరగా.. ఈ సారి దాదాపు 
రూ.కోటి వరకు అదనంగా ఆర్జించింది. ఈ రాఖీ 
పౌర్ణమి నాడు రికార్డు  స్థా యిలో 40.92 లక్షల 
మంది టీఎస్ఆర్టీసీ బస్సుల్లో  ప్రయాణించారు. గత 
ఏడాది కన్నా లక్ష మంది అదనంగా రాకపోకలు 
సాగించారు. ఒక్క రోజులో ఇంత పెద్ద ఎత్తున ప్ర-
యాణించడం ఇదే తొలిసారి కావడం గమనార్హం. 
అలాగే, గత రాఖీ పండుగతో పోల్చితే 1.23 లక్షల 
కిలోమీటర్లు  అదనంగా ఈ సారి ఆర్టీసీ బస్సులు 
తిరిగాయి. 2022లో రాఖీ పండగ నాడు 35.54 
లక్షల కిలోమీటర్లు  తిరగగా.. ఈ సారి 36.77 
లక్షల కిలో మీటర్లు  నడిచాయి. ఆక్యూపెన్సీ రేషి-
యా(ఓఆర్) విషయానికి వస్తే.. ఉమ్మడి నల్లగొండ 
జిల్లా  గత ఏడాది రికార్డు ను పునరావృతం చేసింది. 
2022లో రాఖీ పండుగ నాడు 101.01 ఓఆర్ 
సాధించగా.. ఈ సారి 104.68 శాతం రికార్డు  

ఓఆర్ నమోదు చేసింది. ఆ జిల్లా  పరిధిలోని 7 
డిపోల్లో  నార్కెట్ పల్లి మినహా మిగతా డిపోలు 
100 శాతానికిపైగా ఓఆర్ సాధించాయి. నల్ల -
గొండ తర్వాత ఉమ్మడి వరంగల్ జిల్లాలో  ఈ 
రాఖీ పౌర్ణమికి 97.05 శాతం ఓఆర్ నమోదైంది. 
ఆ జిల్లాలో  9 డిపోలు ఉండగా.. 6 డిపోలు 
100కిపైగా ఓఆర్ సాధించడం విశేషం. అలాగే, 
ఉమ్మడి మెదక్, మహబూబ్ నగర్, కరీంనగర్ జి-
ల్లాల్లో   90 శాతానికి పైగా ఓఆర్ నమోదైంది. రాఖీ 
పౌర్ణమి నాడు రాష్ట్రంలోని 20 డిపోల్లో  ఓఆర్  100 
శాతానికి పైగా దాటింది. ఆయా డిపోల్లో  బస్సుల-
న్నీ ప్రయాణికులతో నిండిపోయాయి. హుజురా-

బాద్, నల్లగొండ, భూపాలపల్లి, హుస్నాబాద్, 
పరకాల, కల్వకుర్తి, తొర్రూర్, మహబుబాబాద్, 
మిర్యాలగూడ, దేవరకొండ, యాదగిరిగుట్ట, 
గజ్వేల్-ప్రజ్ఞాపూర్ , కోదాడ, నర్సంపేట, సూర్యా-
పేట, దుబ్బాక, జనగామ, సిద్దిపేట, గోదావరి-
ఖని, షాద్ నగర్ డిపోలు 100 శాతానికిపైగా 
ఓఆర్ సాధించాయి. రాష్ట్రంలో రికార్డుస్థా  యిలో 
అత్యధికంగా ఒక కిలోమీటర్ కు రూ.65.94ను 
వరంగల్-1 డిపో, రూ.65.64ను భూపాలపల్లి 
డిపో సాధించింది. ఈ రెండు కూడా సంస్థ చరి-
త్రలోనూ ఎర్నింగ్స్ పర్ కిలోమీటర్ (ఈపీకే) ఆల్ 
టైం రికార్డు  గమనార్హం.

జయభేరి, తమిళనాడు :

తమిళనాడులో విజయ్ పొలిటికల్ ఎంట్రీ ఇస్తు -
న్నాడని తెలుస్తోంది. ఇటీవల పరిణామాలను 
గమనిస్తే విజయ్ తన పరిధిని పెంచుకోవడానికి 
ప్రేక్షకులతో వరుసగా కార్యక్రమాలు నిర్వహి -
స్తున్నాడు. అందుకు సోషల్ మీడియా కూడా 
వాడుకుంటున్నాడు. విజయ ప్రజాసంఘం 
కార్యదర్శి బుస్సి ఆనంద్‌ ఆధ్వర్యంలో ఏర్పాటు 
చేసిన సమావేశంలో రాష్ట్రంలోని వివిధ నియో -
జకవర్గా లకు చెందిన సంఘం కార్యకర్తలు 
సమావేశమయ్యారు. వివిధ కార్యక్రమాలు, చేప -
ట్టాల్సి న కార్యక్రమాలపై సభ్యులు చర్చించారు. 
వారు వాట్సాప్ గ్రూపుల ద్వారా సాంకేతికతను 
ఉపయోగించుకోవాలని, కమ్యూనికేషన్‌ను మెరు-
గుపరచాలని నిర్ణయించుకున్నారు. ఇందుకోసం 
ఇప్పటికే దాదాపు 1,600 వాట్సాప్ గ్రూపులను 
రూపొందించారు. ప్రజాప్రతినిధులతో కనెక్ట్ 
అయ్యేందుకు, వారి సమస్యలను పరిష్కరించడా -
నికి వాట్సాప్ గ్రూపులను ఉపయోగించుకుంటా-

రని సమాచారం. అయితే ఈ వ్యూహం గతంలో 
MDMK నాయకుడు విజయకాంత్ అనుసరిం -
చాడు. విజయ్ కూడా ఇప్పుడు ఇదే సూత్రాన్ని 

ఫాలో అవుతున్నాడు. మ‌రోవైపు విజ‌య్ అన్ని 
నియోజ‌క‌వ‌ర్గా ల్లో  పోటీ చేయ‌డం లేద‌ని వార్త‌లు 
కూడా వ‌చ్చాయి.

తెలంగాణ ఆర్టీసీ సరికొత్త  రికార్డ్
ఒక్క రోజే రూ.22.65 కోట్ల  రాబడి

షాకింగ్.. ఒక్క హీరోకు 1600 వాట్సాప్ గ్రుపులా!

మేయర్ సామల బుచ్చిరెడ్డి
మహాలక్ష్మి నగర్ కాలనీలో 
అంతర్గత డ్రైనేజీ నిర్మాణ 
పనులు ప్రారంభం

జయభేరి, మేడిపల్లి :

బోడుప్పల్ మున్సిపల్ కార్పొరేషన్ 
లో మౌలిక సదుపాయాల కల్ప-
నకు తమ వంతు కృషి చేస్తున్నా-
మని మేయర్ సామల బుచ్చిరెడ్డి 
అన్నారు. గురువారం బోడుప్పల్ 
నగర పాలక సంస్థ పరిధిలోని 15వ 
డివిజన్  మహాలక్ష్మి నగర్ కాలనీ  లో 
రూ. 15 లక్షల వ్యయంతో, బాలాజీ 
నగర్ కాలనీలో రూ.9 లక్షల 
వ్యయంతో చేపట్టనున్న అంతర్గత 
డ్రైనేజీ నిర్మాణ పనులను స్థా నిక 
కార్పొరేటర్ కొత్త దుర్గమ్మ, మేడ్చల్ 
జిల్లా  కాంగ్రెస్ పార్టీ బి బ్లా క్ ప్రధాన 

కార్యదర్శి కొత్త కిషోర్ గౌడ్ ల తో 
ప్రారంభించారు. ఈ సందర్భంగా 
మేయర్ మాట్లా డుతూ అంతర్గత 
డ్రైనేజీ నిర్మాణ పనుల్లో  నాణ్యత 
ప్రమాణాలు పాటించి త్వరగా పూ-
ర్తిచేసి ప్రజలకు అందుబాటులోకి 

తీసుకురావాలని అధికారులకు 
సూచించారు. బోడుప్పల్ కార్పొరే-
షన్ ను దశలవారీగా అభివృద్ధి చే-
స్తున్నామని తెలిపారు. అనంతరం 
డివిజన్ పరిధిలోని మహాలక్ష్మి నగర్ 
కాలనీలో కాలనీ వాసులతో కలిసి  

పర్యటించారు. ఈ కార్యక్రమంలో 
మహాలక్ష్మి నగర్ కాలనీ అధ్యక్షుడు 
రూపాని విష్ణు , ప్రధాన కార్యదర్శి 
సాయి నరేందర్, సంయుక్త కార్యద-
ర్శి సంపత్, శ్రీనివాస్ రావు, పాండు 
తదితరులు పాల్గొ న్నారు.

మౌలిక సదుపాయాల కల్పనకు కృషి

మైనర్ బాలిక పై 
అత్యాచారం కేసు
నిందితుడికి  యావజ్జివ కారాగార శిక్ష

జయభేరి, విజయవాడ :

కృష్ణా  జిల్లా   కృత్తివెన్ను పోలీస్ స్టేషన్ పరిధిలో  దోమల గుంది 
గ్రామంలో మైనర్ బాలిక పై అత్యాచారం కేసులో నిందితుడికి శు -
క్రవారం నాడు మచిలీపట్నం స్పెషల్ ఫోక్సో కోర్టు  యావజ్జీవ జైలు 
శిక్ష,  10 వేల రూపాయల జరిమానా విధించింది. కేసు వివరాల్లోకి  
వెళితే 2019 సంవత్సరంలో కృత్తివెన్ను పోలీస్ స్టేషన్ పరిధిలోని 
దోమల గొంది  గ్రామానికి చెందిన మైనర్ బాలిక అదే గ్రామానికి 
చెందిన  నిందితుడుపెద్ద అత్యాచారానికి పాల్పండ్డా డు.  బాలిక  
తల్లిదండ్రులు ఇచ్చిన ఫిర్యాదు మేరకు పోలీసులు కేసు నమోదు 
చేసి విచారణ పూర్తి చేపారు. కేసును విచారించిన జిల్లా  స్పెషల్ 
ఫోక్సో కోర్టు  జడ్జి నిందితుడికి యావజ్జీవ కారాగార శిక్ష, 10,000/- 
జరిమానా విధిస్తూ తీర్పు ఇచ్చారు.

తీవ్ర ఆర్థిక సంక్షోభంలో 

పాకిస్తా న్
పాక్‌ చరిత్రలో తొలిసారి రూ.300 దాటిన పెట్రోల్‌, డీజిల్‌ ధరలు

జయభేరి, న్యూ డిల్లీ, సెప్టెంబర్ 1
ఓవైపు ఆర్థిక సంక్షోభం, మరోవైపు రాజకీయ అనిశ్చితితో పాక్ 
ప్రజలు అల్లా డిపోతున్నారు. తినడానికి తిండి లేక, ఉపాధి లేక 
ఆకలితో అలమటిస్తున్నారు. దీనికి తోడు ధరల పెరుగుదల ఆ 
దేశ ప్రజలకు శాపంగా మారుతోంది. విద్యుత్ చార్జీల భారంతో 
ఇప్పటికే అల్లా డుతున్న పాక్ ప్రజలను ఇప్పుడు ఇంధన ధరలు 
కూడా పట్టి పీడిస్తున్నాయి. పాక్ చరిత్రలో తొలిసారిగా పెట్రోల్, 
డీజిల్ ధరలు రూ.300 మార్కును దాటాయి.ప్రధాని అన్వరుల్ 
హక్ కకర్ నేతృత్వంలోని ఆపద్ధర్మ ప్రభుత్వం గురువారం పెట్రోల్ 
ధర లీటరుకు రూ.14.91, డీజిల్ (హై-స్పీడ్) ధర రూ.18.44 మేర 
పెంచింది. దీంతో, లీటరు పెట్రోల్ ధర రూ.305.36కు చేరుకోగా, 
డీజిల్ ధర రూ.311.84ను తాకింది.ఇప్పటికే విద్యుత్‌ బిల్లు ల 
పెంపుపై దేశంలో ప్రజలు పెద్ద ఎత్తున నిరసనకు దిగిన విషయం 
తెలిసిందే. దేశ వ్యాప్తంగా అనేక ప్రాంతాల్లో  భారీ నిరసన ప్రదర్శ-
నలు చేపట్టారు . ప్రజలు తమ విద్యుత్ బిల్లు లను తగలబెట్టారు . 
డిస్కమ్ సంస్థల అధికారులను ప్రజలు ఎక్కడికక్కడ నిలదీశా-
రు. ఇక ప్రజలపై ధరల భారాన్ని తగ్గించేందుకు పాక్ ప్రభుత్వం 
చేస్తున్న ప్రయత్నాలేవీ ఫలించట్లేదు.దశాబ్దా లుగా ఎన్నడూ లేని 
విధంగా పాకిస్థా న్ తీవ్ర ఆర్థిక సంక్షోభాన్ని ఎదుర్కొంటోంది. 
ఇటీవలే ఆర్థిక సంస్కరణలతో పాకిస్థాన్‌  ద్రవ్యోల్బణం ఆల్‌టైం 
గరిష్ఠ స్థా యికి చేరింది. ఫలితంగా పాకిస్థానీ  రూపాయి కూడా 
క్రమంగా దిగజారిపోతోంది. దీంతో సెంట్రల్‌ బ్యాంక్‌ వడ్డీ రేట్లను 
భారీగా పెంచాల్సి వచ్చింది. గత మంగళవారం నాటి ముగింపు 
304.4తో పోలిస్తే, దేశ కరెన్సీ డాలరు మారకంలో 305.6 వద్ద 
ట్రేడవుతోంది. పాకిస్థాన్‌  గత కొంత కాలంగా తీవ్ర ఆర్థిక సంక్షో -
భంతో కొట్టు మిట్టా డుతున్న విషయం తెలిసిందే.

హోంమంత్రిని మార్చండి
ఎమ్మెల్యే రాజాసింగ్

జయభేరి, హైద‌రాబాద్ :

హోం మంత్రి మహమూద్ అలీని మార్చాలి. తెలంగాణా మడర్స్ 
అడ్డగా మారింది. రోజుకో హత్య, దోపిడీ జరుగుతోందని ఎమ్మె-
ల్యే రాజా సింగ్ అన్నారు. తెలంగాణ లో హోమ్ మినిస్టర్ రబ్బర్ 
స్టాం ప్ హోమ్ మినిష్టర్. ఒక్కసారి ఉత్తరప్రదేశ్ వెళ్లి చూడండి.. 
ముఖ్యమంత్రి ఎలా ఉండాలో.. హోంమంత్రి ఎలా పనిచేయాలో. 
ఎంఐఎంకు కు వ్యతిరేకంగా మాట్లా డితే హత్యలు చేస్తారా..? సీఎం 
కేసీఆర్ వెంటనే హోమ్ మంత్రిని మార్చాలి. హత్య చేస్తే పనిష్మేట్ 
ఎలా ఉండాలో రౌడీలకు మేము చూపిస్తామని అన్నారు.



సినిమా

ఆ వార్తల్లో  నిజం లేదు!
కన్నడ సోయగం రష్మిక మందన్న ప్రస్తు తం వరుస సినిమాలతో బిజీగా ఉంది. 
తెలుగుతో పాటు హిందీలో కూడా పలు భారీ ప్రాజెక్ట్స్‌ ఈ భామ చేతిలో ఉన్నాయి. 
అయితే డేట్స్‌ సమస్యల కారణంగా ఆమె ఓ చిత్రం నుంచి తప్పుకోనుందని వార్తలు 
వినిపించాయి. తాజాగా వీటిపై స్పష్టతనిచ్చింది రష్మిక మందన్న. నితిన్‌ కథానాయ-
కుడిగా వెంకీ కుడుముల దర్శకత్వంలో ఓ చిత్రం తెరకెక్కుతున్న విషయం తెలిసిందే. 
ఇందులో రష్మిక మందన్న కథానాయికగా నటిస్తు న్నది. అయితే బాలీవుడ్‌ ఆఫర్లను 
దృష్టిలో పెట్టు కొని ఆమె ఈ సినిమా నుంచి తప్పుకుందని సోషల్‌మీడియాలో రూమర్స్‌ 
వచ్చాయి. వీటిపై రష్మిక మందన్న మాట్లా డుతూ ‘ఈ వార్తల్లో  ఎలాంటి నిజం లేదు. 
దీని గురించి అధికారికంగా మీకు ఎవరైనా సమాచారం ఇచ్చారా? అలాంటిదేమీ 
లేదు కాబట్టి ఆ వార్తలు ఖచ్చితంగా అబద్ధం అని నేను చెప్పగలను’ అని పేర్కొంది. 
ప్రస్తు తం ఈ భామ తెలుగులో ‘పుష్ప-2’ ‘రెయిన్‌బో’ చిత్రాల్లో  నటిస్తు న్నది.

శనివారం
02.09.2023

పీసీ-నిక్ జోడీ పార్టీలోనే స్పెష‌ల్! 
గ్లో బ‌ల్ స్టార్  ప్రియాకంచోప్రా-నిక్ జోనాస్ ల జోడీ ఎక్క‌డ క‌నిపించినా? సంచ‌ల‌న‌మే. స్పాట్ లో ఎన్ని జంట‌లు-
న్నా! క‌ళ్ల‌న్నీ ఆ ఇద్ద‌రిపైనే ఫోక‌స్ అవుతుంటాయి. వెకేష‌న్ మూడ్ లో ఉన్నా? ప‌ర్స‌న‌ల్ ట్రిప్ అయినా స‌మ్ థింగ్ 
స్పెష‌ల్ గా ఫోక‌స్ అవుతుంటారు. తాజాగా ఈ జోడీ జంట‌గా ఆకేష‌న్ కి హాజ‌రైన‌ట్లు  తెలుస్తోంది. తెలుపు-నలుపు 
చుక్క‌ల డిజైన్ లో పీసీ వావ్ అనిపిస్తుంది. భుజాన చిన్న హ్యాండ్ బ్యాగ్.. మ్యాచింగ్ కాళ్ల‌కు హైహీల్స్ ధ‌రించి 
అమ్మ‌డు థై స్ ని ప‌క్కాగా ప్రోజ‌క్ట్ చేస్తుంది. ముఖంలో మ‌న‌సంతా ప‌రిమ‌ళించిన న‌వ్వులో ఆక‌ట్టు కుంటుంది. 
ఎంతో ఉత్సాహ‌వంత‌మైన మూడ్ లో ఆక‌ట్టు కుంటుంది. నిక్ బ్లా క్ అండ్ బ్లా క్ లో దుస్తుల‌ పై గోల్డ్  క‌ల‌ర్ కోట్ 
ధ‌రించాడు. అత‌డి ముఖంలోనూ చిరున‌వ్వు క‌నిపిస్తుంది. ఇక పీసీ థై అందాలపై నెటి జ‌నుల కామెంట్లు  ఆస‌క్తి -
క‌రం. ఇక్క‌డే నిక్ జోనాస్ హైట్ ని గుర్తు చేస్తున్నారు. పీసీ క‌న్నా నిక్ పొట్టో డు అంటూ కామెంట్లు  పెడుతున్నారు. 
అయితే పీసీ హైహీల్స్ ధ‌రించింది కాబ‌ట్టి అంత హైట్ లో ఉంద‌ని..నిక్ పొట్టివాడు కాదంటూ మ‌రికొంత మంది 
పోస్ట్ లు పెట్టారు . ఇక పీసి కెరీర్ గురించి చెప్పాల్సిన ప‌నిలేదు. హాలీవుడ్ లో బిజీ బిజీగా గ‌డిపేస్తోంది. నిక్ తో 
వివాహం త‌ర్వాత పూర్తిగా ఇండియాకి దూర‌మైంది. స‌మ‌య‌మంతా మెట్టినిల్లు కే అన్న‌ట్లు . అమ్మ‌డు పుట్టినిల్లు నే 
మ‌ర్చిపోయింది. ఆ మ‌ధ్య బాలీవుడ్ పై కొన్ని ర‌కాల విమ‌ర్శ‌లు చేసిన‌ప్ప‌టికీ మ‌ళ్లీ వాటిని క‌ప్పిపుచ్చుకుంది. 
అమ్మ‌డు హాలీవుడ్ లో స్థిర‌ప‌డ‌టానికి అదీ ఓ కార‌ణంగా బ‌లంగా వినిపించింది. 

అందమా అందుమా.. 
పారిజాత పూలకొమ్మలా జాన్వీకపూర్
దివంగత అలనాటి అందాల తార శ్రీదేవి తనయగా సిల్వర్ స్క్రీన్‌పై ఎంట్రీ ఇచ్చి.. తల్లికి తగ్గ 
తనయగా పేరు తెచ్చుకునే ప్రయత్నంలో ఫుల్ బిజీగా ఉంది జాన్వీకపూర్‌. గ్లా మరస్‌ రోల్స్‌, 
పర్‌ఫార్మెన్స్ ఓరియెంట్‌ రోల్స్‌ చేస్తూ.. వన్ ఆఫ్‌ ది బిజీయెస్ట్‌ హీరోయిన్‌గా మారిపోయింది.  ఇం -
డస్ట్రీలో తల్లి నటవారసత్వాన్ని అందిపుచ్చుకున్న అతికొద్దిమంది తారల్లో  జాన్వీకపూర్‌ టాప్‌లో 
ఉంటుందని ప్రత్యేకించి చెప్పనవసరం లేదు. దివంగత అలనాటి అందాల తార శ్రీదేవి తనయగా 
సిల్వర్ స్క్రీన్‌పై ఎంట్రీ ఇచ్చి.. తల్లికి తగ్గ తనయగా పేరు తెచ్చుకునే ప్రయత్నంలో ఫుల్ బిజీగా 
ఉంది. గ్లా మరస్‌ రోల్స్‌, పర్‌ఫార్మెన్స్ ఓరియెంటెడ్‌ రోల్స్‌ చేస్తూ.. వన్ ఆఫ్‌ ది బిజీయెస్ట్‌ హీరోయి -
న్‌గా మారిపోయింది. ఈ భామ సినిమాలతో ఎంటర్‌టైన్‌ చేస్తూనే.. మరోవైపు సోషల్ మీడియా-
లోనూ కొత్త కొత్త ఫొటోలతో దర్శనమిస్తూ నెటిజన్లకు నిద్రపట్టనివ్వదు.
పొట్టి డ్రెస్‌లోనైనా, సంప్రదాయ దుస్తుల్లో నైనా, మోడ్రన్‌ కాస్ట్ యూమ్స్‌లోనైనా అందంగా కనిపిం-
చాలంటే నా తర్వాతే ఎవరైనా అని అంటోంది జాన్వీకపూర్‌. అందమా అందుమా అందనంటే 
అందమా.. ప్రాణమున్న పైడి బొమ్మ పారిజాత పూల కొమ్మ.. పరవశాలు పంచవమ్మ పాల 
సంద్రమా అంటూ గోవిందా గోవిందా చిత్రంలో శ్రీదేవి అందాన్ని వర్ణిస్తూ హీరో పాడుకునే పాట 
ఏ రేంజ్‌లో ఫేమస్ అయ్యిందో ప్రత్యేకించి చెప్పనవసరం లేదు. తాజాగా చీరకట్టు లో బాపూ గీసిన 
బొమ్మలా ఉన్న లుక్‌లో తన తల్లి పాటను మరోసారి అందరికీ గుర్తు చేస్తోంది. దేవరతో టాలీవుడ్ 
ఎంట్రీ ఇస్తోంది జాన్వీకపూర్. ఇప్పటికే ఈ సినిమా నుంచి విడుదలైన జాన్వీ కపూర్‌ లుక్‌ నెట్టింట 
హల్‌ చల్ చేస్తోంది. దీంతోపాటు హిందీలోUlajh, మిస్టర్‌ అండ్‌ మిసెస్‌ మహి చిత్రాల్లో  నటి -
స్తోంది. ఈ రెండు ప్రాజెక్టు లు పోస్ట్ ప్రొడక్షన్‌ దశలో ఉన్నాయి. జాన్వీకపూర్‌ మరోవైపు అక్కినేని 
అఖిల్ నెక్ట్స్ ప్రాజెక్ట్‌లో కూడా కనిపించబోతున్నట్టు  వార్తలు చక్కర్లు  కొడుతుండగా.. దీనిపై 
స్పష్టత రావాల్సి ఉంది.

గ్రాండ్ రిలీజ్ కు రెడీ
రాక్షస కావ్యం
అభయ్ నవీన్, అన్వేష్ మైఖేల్, పవన్ రమేష్, దయానంద్ రెడ్డి, కుశాలిని, రోహిణి ప్రధాన 
పాత్రల్లో  నటిస్తున్న సినిమా “రాక్షస కావ్యం”. ఈ చిత్రాన్ని గరుడ ప్రొడక్షన్స్, పింగో పిక్చర్స్, 
సినీ వ్యాలీ మూవీస్ బ్యానర్స్ లో దాము రెడ్డి, శింగనమల కల్యాణ్ నిర్మిస్తున్నారు. నవీన్ రెడ్డి, 
వసుందర దేవి సహ నిర్మాతలుగా వ్యవహరిస్తున్నారు. ఉమేష్ చిక్కు ఎగ్జిక్యూటివ్ ప్రొడ్యూసర్. 
“రాక్షస కావ్యం” చిత్రాన్ని దర్శకుడు శ్రీమాన్ కీర్తి రూపొందిస్తున్నారు. తాజాగా ఈ చిత్ర 
రిలీజ్ డేట్ ను అనౌన్స్ చేశారు మేకర్స్. అక్టో బర్ 6న “రాక్షస కావ్యం” సినిమాను గ్రాండ్ గా 
థియేటర్స్ లో రిలీజ్ చేయబోతున్నట్లు  తెలిపారు.
ఇప్పటికే “రాక్షస కావ్యం” సినిమా నుంచి రిలీజ్ చేసిన టీజర్ కు మంచి రెస్పాన్స్ వస్తోంది. 
గత వారం విడుదల చేసిన విలన్స్ ఆంథెమ్ సాంగ్ ఇన్ స్టంట్ హిట్ అయ్యింది. మైథాలజీని 
నేటి సామాజిక పరిస్థితులకు అన్వయించి తెరకెక్కించిన ఒక కొత్త తరహా సినిమాగా “రాక్షస 
కావ్యం” ప్రేక్షకుల్లో  ఆసక్తిని రేకెత్తిస్తోంది. థియేటర్స్ లో ఈ సినిమాను చూడాలనే క్రేజ్ సినీప్రి-
యుల్లో  ఏర్పడుతోంది. నటీనటులు - అభయ్ నవీన్, అన్వేష్ మైఖేల్, పవన్ రమేష్, దయానంద్ 
రెడ్డి, కుశాలిని, రోహిణి, యాదమ్మ రాజు, శివరాత్రి రాజు, ప్రవీణ్ దాచరం, కోట సందీప్, 
విజయ్ అంబయ్య, వినయ్ కుమార్ పర్రి తదితరులు.

టైగర్ నాగేశ్వరరావు సూపర్ ఎంటర్‌టైనింగ్, ఎనర్జిటి-
క్ అవతార్‌ ని పెప్పీ నంబర్ లో చూడటానికి సిద్ధంగా 

ఉండండి. మాస్ మహారాజా రవితేజ నటించిన ఈ చి -
త్రానికి సంబంధించిన మ్యూజికల్ ప్రమోషన్‌లు మరో 

నాలుగు రోజుల్లో  ప్రారంభం కానున్నాయి. ఫస్ట్ సింగిల్ 
ఏక్ దమ్ ఏక్ దమ్ సెప్టెంబర్ 5న విడుదల కానుంది.

అనౌన్స్‌మెంట్ పోస్టర్‌లో రవితేజ, నూపూర్ 
సనన్ రెట్రో అవతార్‌లలో కనిపించడం ఆక -
ట్టు కుంది.  నుపుర్ తన చేతుల్లో  పుస్తకాలు 

పట్టు కుని కాలేజీ విద్యార్థినిగా కనిపిస్తుంది. 
రవితేజ ఆమెను  ఆటపట్టించడం, బ్యాక్‌గ్రౌం -
డ్‌లో డాన్సర్‌లను కూడా గమనించవచ్చు. 

జివి ప్రకాష్ కుమార్ ఈ చిత్రానికి సంగీతం 
అందించారు.ఈ క్రేజీ పాన్ ఇండియా ప్రాజెక్ట్‌కి 

వంశీ దర్శకత్వం వహిస్తున్నారు. టైగర్ దండయాత్ర 
గ్లింప్స్ కి  అద్భుతమైన స్పందన లభించింది. వరుసగా 

పాన్ ఇండియా బ్లా క్ బస్టర్స్ ది కాశ్మీర్ ఫైల్స్ ,  కార్తికేయ 
2 చిత్రాలను రూపొందించిన అభిషేక్ అగర్వాల్ ఆర్ట్స్ 

బ్యానర్‌పై అభిషేక్ అగర్వాల్ గ్రాండ్‌గా నిర్మిస్తున్న ఈ 
చిత్రంలో గాయత్రి భరద్వాజ్ మరో హీరోయిన్‌గా 

నటిస్తున్నారు.  రవితేజ కెరీర్ లో అత్యధిక బడ్జెట్‌తో 
తెరకెక్కించిన చిత్రం టైగర్ నాగేశ్వరరావు’. 

కథకు యూనివర్సల్ అప్పీల్ ఉన్నందున మేకర్స్ 
దీనిని పాన్ ఇండియా స్థా యిలో విడుదల చే-
స్తున్నారు. ఈ చిత్రానికి సినిమాటోగ్రఫీ ఆర్‌ 

మదీ ఐఎస్‌సి, సంగీతం జివి ప్రకాష్‌ కుమార్‌ 
అందిస్తున్నారు. అవినాష్ కొల్లా  ప్రొడక్షన్ 

డిజైనర్. శ్రీకాంత్ విస్సా డైలాగ్ రైటర్ 
కాగా, మయాంక్ సింఘానియా సహ 

నిర్మాత. దసరా కానుకగా ఈ చిత్రాన్ని 
అక్టో బర్ 20న విడుదల చేస్తున్నారు.  

తారాగణం: రవితేజ, నూపుర్ సనన్, 
గాయత్రి భరద్వాజ్, రేణు దేశాయ్, 

అనుపమ్ ఖేర్ తదితరులు

'టైగర్ నాగేశ్వరరావు' 
ఫస్ట్ సింగిల్ ఏక్ దమ్

పాన్ ఇండియా స్టార్  ప్రభాస్ ఫ్యాన్స్ కు చేదు వార్త. ఎన్నాళ్ళ నుంచి డార్లింగ్ ఫ్యాన్స్ అందరూ వెయ్యి కళ్లతో ఎదు -
రుచూస్తున్నారు. ఇక ఈరోజో.. రేపో టీజర్, సాంగ్ రిలీజ్ అవుతుందని ఆశపడిన అభిమానులకు నిరాశచెందే 
ఒక విషయం ప్రస్తుతం నెట్టింట వైరల్ గా మారింది. ప్రభాస్, శృతి హాసన్ జంటగా ప్రశాంత్ నీల్ దర్శకత్వం 
వహిస్తున్న చిత్రం సలార్. హోంబాలే ఫిలిమ్స్ నిర్మిస్తున్న ఈ చిత్రం సెప్టెంబర్ 28 న ప్రేక్షకుల ముందుకు రానున్న -
ట్లు  మేకర్స్ ప్రకటించారు. ఇక ఇప్పటికే సెప్టెంబర్ లోకి అడుగుపెట్టడంతో ఫ్యాన్స్ సినిమా కోసం.. అప్డేట్స్ కోసం 
వేచి చూస్తున్నారు. ఇప్పటికే ఈ సినిమా గతేడాది ఏప్రిల్ 24 నే రిలీజ్ చేస్తామని ప్రకటించారు. అప్పుడు కూడా 
కొన్ని కారణాల వలన ఈ సినిమా సెప్టెంబర్ కు వాయిదా పడింది. ఈ నేపథ్యంలోనే ఈ సినిమా వాయిదా పడే అవ-
కాశాలు ఉన్నాయని ఇండస్ట్రీ వర్గా లు మాట్లా డుకుంటున్నాయి.సీజీ వర్క్ పట్ల దర్శకుడు అసంతృప్తిగా ఉన్నారట.. 
అంతేకాకుండా కొన్ని షాట్లు  మళ్లీ ఇచ్చారని తెలుస్తోంది. అందుకే ఈ సినిమా అనుకున్న టైమ్ కు రావడం లేదట. 
ఇప్పటికే మేకర్స్ డిస్ట్రిబ్యూటర్స్ కు నెమ్మదిగా చెప్పుకొస్తున్నారని సమాచారం. ఈ లెక్కన చూస్తే సెప్టెంబర్ 28 
న సలార్ రావడం కష్టమని.. త్వరలోనే ఈ విషయాన్ని మేకర్స్ అధికారికంగా ప్రకటించనున్నారని తెలుస్తోంది. 
ఇక అందుతున్న సమాచారం ప్రకారం డిసెంబర్ లో విడుదల చేయడానికి ప్లా న్ చేస్తున్నారని అంటున్నారు. 
ఇందులో నిజమెంత అనేది తెలియదు కానీ, ఇది విన్న ప్రభాస్ ఫ్యాన్స్ మాత్రం అసహనం వ్యక్తం చేస్తున్నారు. 
సలార్ సినిమాపైనే తాము ఆశలన్నీ పెట్టు కున్నామని, ఇది కూడా ఇలా లేట్ అయితే ఉన్న ఇంట్రెస్ట్ పోతుందని 
చెప్పుకొస్తున్నారు. మరి ఇది నిజమో కాదో తెలియాలంటే.. అధికారిక ప్రకటన వచ్చేవరకు ఆగాల్సిందే.

మరోసారి 
సలార్ 
వాయిదా.. ?
మరోసారి 
సలార్ 
వాయిదా.. ?




